
Søknad om ferjeavløysingsmidlar for prosjektet fv 606 Ytre Steinsund 
bru i Sogn og Fjordane 

Samferdselsdepartementet viser til brev av 20. desember 2017 frå Sogn og Fjordane 

fylkeskommune til Statens vegvesen, med søknad om at prosjektet fv 606 Ytre Steinsund bru 

kjem inn under ferjeavløysingsordninga for fylkesveg.  Søknaden baserer seg på 

fylkestingvedtak av 5. desember 2017.  Fylkeskommunen legg til grunn at søknaden vert 

handsama etter kostnadsnøkkelen i inntektssystemet for fylkeskommunar som galdt for 

2017.   

 

Vegdirektoratet rår i brev av 7. mars i år til Samferdselsdepartementet til at søknaden vert 

handsama etter retningslinene for ferjeavløysingsordninga for fylkesvegferjer.  Direktoratet 

konkluderer med at søknaden tilfredsstiller krava i retningslinene for å koma inn under 

ferjeavløysingsordninga.   

 

Vegdirektoratet opplyser at finansieringsplan for prosjektet ikkje går direkte fram av 

fylkestingvedtaket.  Finansieringsplan er nærare omtala i vedlegg til sakspapir til fylkestinget.   

  

Vegdirektoratet legg i si tilråding til grunn at eit kostnadsoverslag på 688 mill. kr (2017-

kroner) vert lagt til grunn for prosjektet.  (Omrekna til 2018-kroner vert summen 702 mill. kr.) 

 

Samferdselsdepartementet konkluderer med at søknad om ferjeavløysingsmidlar til 

prosjektet fv 606 Ytre Steinsund bru i Sogn og Fjordane vert godkjent, under føresetnad av 

at fylkestinget gjer eksplisitt vedtak om finansieringsplan i samsvar med saksframlegg for 

fylkestinget i desember 2017.   

Side 2 
 

Kommunal- og moderniseringsdepartementet vil i eige brev til fylkeskommunen opplysa om 

årleg sum med ferjeavløysingsmidlar og kor lang utbetalingsperiode som som vert lagt til 

grunn for prosjektet. 

 

 

Med helsing 

 

 

Hans Einar Nerhus (e.f.) 

avdelingsdirektør 

 

 

Dag Namtvedt 

underdirektør 

